
ᓄᓇᕗᑦ ᒐᕙᒪᖓ ᑐᙵᓱᒃᑎᑦᑎᕗᑦ ArcelorMittal ᐊᒻᒪ ᓄᓇᕗᒻᒥ ᓴᕕᕋᔭᒃᓴᓕᕆᔨᑦ ᓄᓘᔮᖕᒥ 
ᐊᐅᓚᑦᑎᔨᐅᓂᐊᓕᖅᑑᖕᓂᒃ 

 
ᐃᖃᓗᐃᑦ, ᓄᓇᕗᑦ (ᕕᕝᕗᐊᕆ 5, 2011) – ᐲᑕ ᑕᑉᑑᓇ, ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, 
ArcelorMittal-ᑯᓐᓂ ᐱᓕᕆᖃᑎᖃᕐᓂᐊᓕᖅᐳᑦ ᓄᓘᔮᖕᓂ ᓴᕕᕋᔭᒃᓴᓕᕆᓂᕐᒧᑦ ᐱᓕᕆᐊᖑᔪᒥ ᑖᒃᑯᐊ ᑲᒻᐸᓂᐅᔪᑦ 
ᐊᐅᓚᑦᑎᔨᐅᓕᖅᑎᓪᓗᒋᑦ ᓄᓘᔮᖕᓂ ᓴᕕᕋᔭᒃᓴᓕᕆᔨᑦ ᑲᑐᔾᔨᖃᑎᒌᓂᒃ (Baffinland).  
 
11:59-ᒥ ᐅᓐᓄᐊᒃᑯᑦ ᑲᓇᖕᓇᐅᑉ ᖃᐅᔨᓴᐅᑎᖓ ᒪᓕᒃᖢᒍ ᕕᕝᕗᐊᕆ 4, 2011-ᒥ, ArcelorMittal-ᑯᑦ ᐊᒻᒪ ᓄᓇᕗᒻᒥ 
ᓴᕕᕋᔭᒃᓴᓕᕆᔨᑦ ᐱᔪᓐᓇᖅᓯᓚᐅᖅᐴᒃ 2/3 ᐅᖓᑖᓂ ᓄᓘᔮᖕᓂ ᑭᒃᑯᑐᐃᓐᓇᖅᓯᐅᑎᓂᒃ ᐊᕕᒃᓯᕕᐅᓂᐊᓕᖅᖢᑎᒃ $1.50-ᓂᒃ 
ᑐᓐᓂᖅᑯᑎᖃᖅᐸᒡᓗᑎᒃ ᐊᑐᓂ ᐊᕕᒃᓯᕕᐅᔪᓄᑦ ᓇᖕᒥᓂᖃᖃᑎᒋᔭᒥᓄᑦ.  
 
“ArcelorMitta-ᑯᑦ ᐊᖏᓂᖅᐹᖑᕗᑦ ᓴᕕᕋᔭᒃᓴᓕᐅᖅᑎᐅᓪᓗᑎᒃ ᓄᓇᕐᔪᐊᒥ,” ᒥᓂᔅᑕ ᑕᑉᑑᓇ ᐅᖃᖅᑐᖅ. ᐱᔾᔪᑎᒃᓴᖃᑦᑎᐊᖅᐳᑦ 
ᐱᓕᕆᔾᔪᑎᖃᑦᑎᐊᖅᖢᑎᒡᓗ ᓄᓘᔮᒥ ᐱᓕᕆᐊᖑᔪᖅ ᓴᖅᑭᑎᑕᐅᖁᓪᓗᒍ. ᐱᕙᓪᓕᐊᑎᑦᑎᔪᑦ ᐃᑲᔪᖅᑐᕐᓂᐊᖅᐸᕗᑦ ArcelorMitta-
ᑯᑦ ᓄᓘᔮᖕᒥ ᐱᕙᓪᓕᐊᑎᑦᑎᑎᓕᖅᐸᑕ ᐊᕙᑎᒥ ᐱᕐᔪᐊᕌᓗᖕᒥ ᐊᒃᑐᐃᓗᐊᖅᑎᑦᑎᙱᓪᓗᑎᒃ ᐊᑐᐃᓐᓇᐅᑎᑦᑎᓗᑎᒡᓗ 
ᐊᖏᔪᒻᒪᕆᐊᓗᖕᒥᒃ ᑲᔪᓯᑎᑕᐅᔪᓐᓇᖅᑐᒥᓪᓗ ᐃᑲᔫᑎᒃᓴᓂᒃ ᐃᓄᖕᓄᑦ ᓄᓇᑦᑎᓐᓃᑦᑐᓄᑦ.”  
 
ᓄᓘᔮᖕᓂ ᐱᓕᕆᐊᖑᔪᖅ ᓴᖅᑭᑎᑦᑎᔪᓐᓇᖅᐳᑦ 18-ᒥᓕᐊᓐ ᑕᓐᔅᒥᒃ ᓴᕕᕋᔭᒃᓴᓂᒃ ᐊᕐᕌᒍᑕᒫ. ᓴᖅᑭᑎᑕᐅᕙᓪᓕᐊᔪᑦ ᐅᓄᕐᓂᖏᑦ 
ᓇᓕᒧᓪᓗᐊᖅᐳᑦ 45-50 ᐊᕐᕌᒍᓂᒃ ᐅᔭᕋᖕᓂᐊᕕᐅᑉ ᑲᔪᓯᕝᕕᐅᓇᔭᕐᓂᖓ.    
 
“ᐊᖏᓂᕆᔪᓐᓇᖅᑕᖓ ᐊᒻᒪ ᐅᔭᕋᖕᓂᐊᕐᕕᐅᑉ ᐊᑯᓂᐅᓂᖓ ᓄᓘᔮᖕᓂ ᐱᓕᕆᐊᖑᔪᒥ ᐊᓯᖏᓐᓂ ᓄᓇᕗᒻᒥ ᐅᔭᕋᖕᓂᐊᕐᕕᖕᓂ 
ᐱᓕᕆᐊᖑᔪᓂ ᐊᔾᔨᖃᙱᓚᖅ,” ᑕᑉᑑᓇ ᐅᖃᒃᑲᓐᓂᖅᑐᖅ. “ᐱᕙᓪᓕᐊᓕᖅᐸᑦ ᐊᕐᕌᒍᒐᓴᖕᓄᑦ ᐱᕕᖃᖅᑎᑦᑎᓕᕐᓂᐊᖅᐳᒍᑦ 
ᓄᓇᕗᒻᒥᐅᓂᒃ ᐃᑲᔫᑎᖃᕈᓐᓇᖅᓯᓗᓂ ᑮᓇᐅᔭᓕᐅᕈᑕᐅᕙᓪᓕᐊᔪᓂ. ᓄᓘᔮᑉ ᐱᕙᓪᓕᐊᑎᑕᐅᓂᖓ ᓯᕗᒻᒧᐊᒃᑎᑦᑎᔾᔪᑕᐅᓂᐊᖅᐳᖅ 
ᐸᕐᓇᐅᑏᑦ ᑐᕌᒐᖓᓂ: ᓄᓇᕗᒻᒥ ᐅᔭᕋᖕᓂᐊᒐᒃᓴᓂᒃ ᕿᓂᕐᓂᕐᒧᑦ ᐊᒻᒪ ᐅᔭᕋᖕᓂᐊᕐᓂᕐᒧᑦ ᐸᕐᓇᐅᒻᒥᒃ ᓴᖅᑭᑎᑦᑎᓗᑎᒃ ᑐᕌᖓᔪᓂᒃ 
ᓴᙱᔪᒥᒃ ᑲᔪᓯᑎᑕᐅᔪᓐᓇᖅᑐᒥᓪᓗ ᐅᔭᕋᖕᓂᐊᕐᕕᓕᕆᔨᓂᒃ ᐃᑲᔫᑕᐅᓪᓗᓂ ᓄᓇᕗᒻᒥᐅᓕᒫᓄᑦ ᐃᓅᓯᑦᑎᐊᕙᖏᓐᓄᑦ 
ᑲᔪᓯᑎᑕᐅᑦᑎᐊᕐᓗᓂᓗ.” 
 
ᓄᓘᔮᖕᓂ ᐱᓕᕆᐊᖑᔪᖅ 950-ᑭᓚᒦᑕᓂᒃ ᐅᖓᓯᖕᓂᖃᖅᐳᖅ ᐃᖃᓗᐃᑦ ᐅᐊᖕᓇᖓᓂ. ᒫᓐᓇ ᑖᔅᓱᒥᖓ ᐱᓕᕆᔪᑦ ᐊᕙᑎᒥ 
ᕿᒥᕐᕈᕙᓪᓕᐊᓕᖅᐳᑦ.  

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᓇ ᖃᐅᔨᒋᐊᕐᕕᒋᔪᓐᓇᖅᐸᐃᑦ: 
ᒫᑎᐅ ᐃᓪᓚᓯᕗᐃᑦᔾ 
ᑐᓴᖅᑕᐅᔭᕆᐊᓕᖕᓂᒃ, ᐊᐅᓚᑦᑎᔨ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
867-222-0122 
millaszewicz@gov.nu.ca

 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 

www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

